
        
            
                
            
        

    
	В. БИАНКИ

	 

	АНХНЫ АН
(Сургуулийн өмнөх насны хүүхдийн номын санд)

	 

	“ГЭГЭЭРЛИЙН ЯАМНЫ ХЭВЛЭЛ” Улаанбаатар хотноо 1967 онд эрхлэн хэвлүүлсэн номыг Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

[image: Изображение выглядит как текст, трава, маленький, птица

Автоматически созданное описание]

	 

	Хашаан дотуур тахиатай хөөцөлдсөөр байгаад Гөлөг ядарчихжээ. Тэр «зэрлэг араатан, шувуу агнахаар явъя» гэж бодов.

	Хаалган доогуур шургаж гараад нуга дундуур давхиж явлаа.

	 

	[image: Изображение выглядит как текст, книга, ткань

Автоматически созданное описание]

	 

	Түүнийг зэрлэг араатан, шувуу, хорхой шавж үзээд тус бүр өөрсдийгөө хамгаалах тухай янз янзаар бодоцгоожээ.

	«Би түүнийг хуурна!» гэж Бух шувуу бодов.

	«Би түүнд гайхагдана» гэж Өвөөлж бодов,

	«Би түүнийг айлгана» гэж Нугасан хүзүүт бодов.

	«Би түүнээс мултарч чадна» гэж Гүрвэл бодож байв.

	«Бид түүнээс нуугдана» гэж Төөлүүр, Эрвээхэй, Дэвхрэг боджээ.

	«Харин би түүнийг хөөнө» гэж Бөмбөгдөгч-Цох боджээ.

	«Бид өөрсдийнхөө санаж байгаагаар л бие биеэ хамгаалж чадна» гэж тэд бодоцгоов.

	 

	Харин гөлөг нуур луу гүйж очоод харваас: Бух шувуу өвдгөөрөө татсан усан дотор зэгсний дэргэд нэг хөл дээрээ зогсоно.

	«Одоо түүнийг барина даа» гэж Гөлөг бодоод тэр дороо нуруу руу нь харайхаар бэлтгэв.

	Тэгсэн чинь Бух шувуу түүнийг хараад зэгс рүү орчхов.

	Урьхан салхи нуурыг артуулж, уяхан зэгсийг ганхуулна.

	Урагшаа, хойшоо

	Урагшаа, хойшоо

	Уяхан зэгс найгана...

	Гөлөгний нүдний өмнө хүрэн, шар зурвас Урагшаа, хойшоо

	Урагшаа, хойшоо найгана...

	 

	[image: Изображение выглядит как текст, книга, собака

Автоматически созданное описание]

	 

	Харин Бух шувуу зэгсэнд зогссон нь шар хүрэн зурвасын завсраар зурвасхан харагдана.

	Тэрээр зэгсийг

	Урагш нь, хойш нь

	Урагш нь, хойш нь ганхуулна.

	Гөлөг нүдээ бүлтийлгэн харж, харж, сүүлд нь Бух шувууг олж үзэхээ болив.

	«Бух шувуу намайг хуурчихлаа. Хоосон, зэгс рүү намайг харайлгах нь байна шүү! Явж өөр шувуу барья» гэж бодов.

	 

	[image: Изображение выглядит как текст, книга, сидит, маленький

Автоматически созданное описание]

	 

	Гүвээн дээр давхиж гарвал Өвөөлж газарт суугаад бөхийж, гэдийн сэгсгэнэн тоглож байхыг харав. «За одоо түүн рүү гүвээн дээрээсээ харайя байз!» гэж Гөлөг бодлоо.

	 

	[image: Изображение выглядит как собака, трава, маленький, коричневый

Автоматически созданное описание]

	 

	Өвөөлж далавчаа сунган сүүлээ дэлгэн газарт наалдаж хэвтээд хошуугаа дээш нь гаргав. Гөлөг ажиж: Шувуу л биш дээ, харин алаг үртэс газраар тараад муруй өргөс нь хөдөлж байх шив дээ.

	Өвөөлж хаачив аа? Би энэ эрээн даавуу шиг юмыг тэгж андуураа юу? гэж Гөлөг гайхаад хурдхан явж жижиг шувуу барья даа гээд одлоо.

	 

	[image: Изображение выглядит как сидит, ткань, собака, держит

Автоматически созданное описание]

	 

	Мод руу гүйж явтал хожуул дээр бяцхан нугасан хүзүүт сууж байхыг хараад ухасхийтэл нугасан хүзүүт нь хонгил руу орчхов.

	«Ээ! Алга болчихлоо!» гээд Гөлөг хойд хөл дээрээ зогсоод, хонгил руу шагайвал харанхуй хонгилоос хар могой цухуйгаад айхавтар хатгав.

	Гөлөг доошоо бууж үсээ өрвийлгөн зугтахыг завдтал нугасан хүзүүт хонгилоос толгойгоо гарган хошуугаараа нуруу руу нь тоншив.

	 

	[image: Изображение выглядит как текст, укладывает

Автоматически созданное описание]

	 

	«Иш! Азтай гарлаа даа! Дөнгөж л хөлөө авлаа. Дахиад л шувуу агнахаа больё. Гүрвэл агнавал дээр байх»

	Гүрвэл нүдээ анин чулуун дээр хэвтээд наранд биеэ ээнэ.

	Гөлөг түүн рүү сэмхэн гэтсээр үсрэнгүүтээ сүүлнээс нь шүүрч авав. Гэтэл Гүрвэл шарваж, сүүлээ аманд нь үлдээгээд өөрөө чулуун доогуур орчхов.

	Гөлөг сүүлийг хаяад түүний хойноос ухасхийв. Бүр цаана байна шүү! Гүрвэл чулуун дор ороод шинэ сүүл ургуулж байжээ.

	За Гүрвэл надаас зугтаж байгаа бол хорхой шавж барина даа» гэж Гөлөг бодов.

	 

	[image: Изображение выглядит как одежда, ткань, маленький

Автоматически созданное описание]

	 

	Ийш тийшээ харахад Цох гүйж, Дэвхрэг ногоон дотор үсчин, модны мөчрөөр Төөлүүр мөлхөж, агаарт эрвээхэй ниснэ.

	Гөлөг тэднийг барихаар ухасхийтэл эргэн тойрон байсан юмс зэрэглээ мэт алга болж цөм нуугдлаа.

	Ногоон өвсөнд ногоон Дэвхрэг шургажээ.

	Төөлүүр мөчир дээр өндийн, хөдлөлгүй суусан нь мөчрөөс үл ялгагдана.

	Эрвээхэй модон дээр далавчаа дэлгэн буусан нь аль нь навч аль нь холтос, аль нь эрвээхэй болох нь үл мэдэгдэнэ.

	 

	[image: Изображение выглядит как стол, сидит, торт, ткань

Автоматически созданное описание]

	 

	Харин нэг Бөмбөгдөгч-Цох нуугдах газаргүй мөлхөж явна.

	Гөлөг түүнийг хөөж барьж авах гэтэл, Бөмбөгдөгч-Цох дороо зогсоод далавчаа дэлгэн, хамар луу нь шингэн, гашуун зүйлээр шүршив.

	Гөлөг сүүлээ хавчиж нуга дундуур гаслан харайсаар хаалган доогуураа шурган орж байрандаа очлоо.

	 

	[image: Изображение выглядит как книга, текст

Автоматически созданное описание]

	 

	Хэвтэртээ ороод хошуугаа гаргахаас ч айдаг болов.

	Ан амьтан, шувуу, хорхой шавж дахиад ажилдаа оржээ.


1967 оны хэвлэлийн Хэвлэн нийтлэлийн мэдээлэл

	 

	ГЭГЭЭРЛИЙН ЯАМНЫ ХЭВЛЭЛ

	 

	Сургуулийн өмнөх насны хүүхдийн номын санд

	 

	В. БИАНКИ

	 

	АНХНЫ АН

	 

	1967 он

	 

	Орчуулсан Д. Сүндэв

	Хянан найруулсан Г. Ловор

	Зургийн редактор Ж. Дашдондог

	Техник редактор Б. Дашлэгцэг

	Хянагч Г. Бямбажал

	 

	Хэвлэлд 1966 оны 1 дүгээр сард шилжүүлж хэвлэлтэд 1967 оны 1 сард 5000 ширхэг хэвлэв. 

	Цаасны хэмжээ 60X92/8 

	хэвлэлийн хуудас 1. 

	Б—07321

	Зах. № 458

	Үнэ 1 төг 45 мөнгө

	 

	Сүхбаатарын нэрэмжит хэвлэлийн комбинатад хэвлэв

